ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1.Իրավական ակտի ընդունման անհրաժեշտությունը (նպատակը)

«Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի այսուհետ՝ Նախագիծ ընդունման նպատակը ՀՀ 2025 թվականի պետական բյուջեով այսուհետ՝ Բյուջե հաստատված Աշխատանքի և սոցիալական հարցերի նախարարության Միասնական սոցիալական ծառայության այսուհետ՝ Ծառայության միջոցով իրականացվող ծրագրերի, միջոցառումների այսուհետ՝ Միջոցառումների գծով 2025 թվականի եռամսյակային ծախսերի կատարման ապահովումն է: 

Նախագծով առաջարկվում է պետական բյուջեով հաստատված միջոցառման միջհոդվածային վերաբաշխում։

 Համաձայն ՀՀ կառավարության 27.12.2024 թվականի թիվ 2060-Ն որոշման՝պետական բյուջեի 1088 ծրագրի 12022 միջոցառման «2023 թվականին Լեռնային Ղարաբաղից բռնի տեղահանված անձանց համար կարճաժամկետ ուսուցման դասընթացի կազմակերպման և աշխատանքային փորձ ձեռք բերելու համար աջակցության տրամադրում» ֆինանսավորումը՝ 2025 թվականի համար նախատեսվել է՝ 873,150.0հազար դրամ՝ 1000 շահառուի համար, որից 4729 (Այլ նպաստներ բյուջեից) հոդվածով՝ նախատեսվել է 410,380.5 հազ. դրամ, իսկ 4639 (Այլ ընթացիկ դրամաշնորհներ) հոդվածով՝ 462,769.5հազ. դրամ։

2.Կարգավորման հարաբերությունների ներկա վիճակը և առկա խնդիրները

Նախագծով առաջարկվում է իրականացնել միջհոդվածային վերաբաշխում և կարգավորել Բյուջեով հաստատված և Ծառայության միջոցով իրականացվող ծրագրի միջոցառման ծախսերը:
 
 


Միջոցառման մինչ այժմ ծախսված գումարի չափը հաշվարկվել է 2025 թվականի օգոստոսի 20-ի դրությամբ առկա փաստացի տվյալներով։
Միջոցառումը բաղկացած է 3 բաղադրիչներից՝ մասնագիտական ուսուցում, աշխատանքային փորձի ձեռքբերում և մասնագիտական ուսուցում և աշխատանքային փորձի ձեռքբերում, մասնավորապես՝ մասնագիտական ուսուցում՝ 230 շահառու (միավոր ծախսը կազմում է 750.0հազ.դրամ՝ 6*50.0հազ. դրամ+6*50.0հազ. դրամ+3*50.0հազ. դրամ, 230*750.0հազ. դրամ=172,500.0հազ. դրամ), աշխատանքային փորձի ձեռքբերում՝ 430 շահառու (միավոր ծախսը կազմում է 645.0հազ. դրամ՝ 3*165.0հազ. դրամ+3*50.0հազ. դրամ, 430*645.0հազ․ դրամ=277,350.0հազ․ դրամ), մասնագիտական ուսուցում և աշխատանքային փորձի ձեռքբերում՝ 340 շահառու (միավոր ծախսը կազմում է 1245.0հազ. դրամ՝ 6*50.0հազ. դրամ+6*50.0հազ. դրամ+3*165.0հազ. դրամ+3*50.0հազ. դրամ, 340*1245.0հազ. դրամ=423,300.0հազ. դրամ)։ 

Համաձայն 07.07.2025 թվականի ծանուցում թիվ 25-ի՝ 1088 ծրագրի 12022 միջոցառման ֆինանսավորումը  65,000.0հազ. դրամով նվազեցվել և ավելացել է 1088 ծրագրի 12024 միջոցառմանը։ Ըստ այդմ 1088 ծրագրի 12022 միջոցառման տարեկան ճշտված բյուջեն կազմել է 808,150.0հազար դրամ՝ 1000 շահառուի համար, որից 4729 հոդվածով (այլ նպաստներ բյուջեից) 345,380.5հազ. դրամ, իսկ 4639 հոդվածով (այլ ընթացիկ դրամաշնորհներ)՝ 462,769.5հազ. դրամ:

2024 թվականին նախատեսված էր ծրագիրն իրականացնել 1500 շահառուի ընդգրկմամբ: Միասնական սոցիալական ծառայության տարածքային կենտրոնների կողմից ծրագրում ընդգրկված անձանց թիվը կազմել է 1800, որից 27-ը՝ մասնագիտական ուսուցման բաղադրիչով, 1746-ը՝ աշխատանքային փորձի ձեռքբերման, իսկ 27-ը՝ մասնագիտական ուսուցման և աշխատանքային փորձի ձեռքբերման բաղադրիչի շրջանակներում։ Ելնելով վերոնշյալից` 92,650.0 հազ. դրամ անցողիկ ֆինանսական պարտավորությունը տեղափոխվել է 2025 թվական: 

Նշված բաղադրիչներով 20.08.2025 թվականի դրությամբ կնքվել է 631 պայմանագիր, որից առաջին բաղադրիչով նախատեսված 230-ի փոխարեն՝ 80 պայմանագիր, երկրորդ բաղադրիչով 430-ի փոխարեն՝ 484 (որից 14 պայմանագիր կֆինանսավորվի սեպտեմբեր ամսին) և երրորդ բաղադրիչով 340-ի փոխարեն՝ 67 պայմանագիր: Համաձայն ՀՀ կառավարության 11.01.2024թ. թիվ 57-Լ որոշման, գործատուն ծրագիրը ընտրելու հնարավորություն ունի: Այդ իսկ պատճառով 1-ին և 3-րդ բաղադրիչներով անձանց հետ կնքվել է նախատեսված ցուցանիշից քիչ, իսկ բաղադրիչ 2-ով՝ ավելի շատ պայմանագրեր: Միաժամանակ ներկայացվում է, որ ՀՀ կառավարության 11.01.2024 թվականի թիվ 57-Լ որոշման 8-րդ կետի պահանջներին չբավարարելը պայմանավորված է «Լրացուցիչ կրթական ծրագրերի կազմակերպման և իրականացման կարգը, ինչպես նաև ոչ ֆորմալ և ինֆորմալ ուսուցման արդյունքների գնահատման և ճանաչման կարգը սահմանելու մասին» N 1062-Ն որոշմամբ հաստատված կարգի պահանջներին համապատասխան՝ կազմակերպությունների կողմից ուսուցման մոդուլային ծրագրի բացակայությամբ:
3. Առկա խնդրի առաջարկվող լուծումը



Նախագծով ներկայացվող վերը նշված միջոցառման շրջանակում առաջարկվում է իրականացնել Բյուջեի տարեկան գումարների միջհոդվածային վերաբաշխում՝ ապահովելով Միջոցառման եռամսյակային ծախսերի կատարումը:
Հիմք ընդունելով ՀՀ կառավարության վերոնշյալ որոշումը և գործատուների նախընտրությունները՝ առաջարկվում է ծրագրի տարեկան ոչ ֆինանսական ցուցանիշների բաշխումը կատարել հետևյալ կերպ.

Առաջին բաղադրիչով (մասնագիտական ուսուցում) նախատեսել ընդգրկելու 100 շահառու (հաստատված 230 անձերի թիվը նվազեցնել 130-ով), երկրորդ բաղադրիչով (աշխատանքային փորձի ձեռքբերում) նախատեսել ընդգրկելու 800 շահառու (հաստատված 430 անձերի թիվը ավելացնել 370-ով), իսկ երրորդ բաղադրիչով (ուսուցման և աշխատանքային փորձի ձեռք բերման գործընթաց) նախատեսել ընդգրկելու 100 շահառու (հաստատված 340 անձերի թիվը նվազեցնել 240-ով)։
Առաջարկվում է ՀՀ կառավարության 27.12.2024 թվականի թիվ 2060-Ն որոշմամբ նախատեսված 4729 հոդվածից նվազեցնել 252,670.6հազ. դրամ (345,380.5հազ. դրամ-252,670.6հազ․դրամ և այն կկազմի 92,709.9հազ. դրամ), իսկ 4639 հոդվածով նախատեսված տարեկան 462,769.5հազ. դրամ ֆինանսավորմանն ավելացնել 252,670.6հազ. դրամ (այն կկազմի 715,440.1հազ. դրամ):
4.Կարգավորման առարկան

Նախագծով առաջարկվում է կատարել բյուջեով նախատեսված Ծառայության միջոցով իրականացվող միջոցառման միջհոդվածային վերաբաշխում: 
5.Իրավական ակտի կիրառման դեպքում ակնկալվող արդյունքը

Նախագծի ընդունման դեպքում կապահովվի Բյուջեով հաստատված 1088 ծրագրի 12022 միջոցառման գծով՝ ճշտված բյուջեով նախատեսված գումարների ժամանակին վճարումները: 
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 

Նախագիծը կապ ունի Հայաստանի վերափոխման ռազմավարություն 2050 թվականի ռազմավարությունների ոլորտային և/կամ այլ ռազմավարական փաստաթղթերի հետ, Կառավարության 2021-2026թթ. Ծրագրի 4.6-րդ կետի համաձայն Բարձրացվելու են զբաղվածության կարգավորման պետական ծրագրերի հասցեականությունն ու արդյունավետությունը, ըստ անհրաժեշտության ներդրվելու են նոր ծրագրեր՝ նպատակաուղղված աշխատաշուկայում երիտասարդների, հաշմանդամություն ունեցող անձանց, կանանց մրցունակության բարձրացմանը, «կրթություն-աշխատաշուկա» փոխառնչությունների խթանմանը։ 

